
«Алтай қаласының №11 орта мектебі»КММ мұғалімі жетекшілік еткен және 10 «А» сынып оқушысы дайындаған «» атты жобаға

                                                             ПІКІР

Жоба жетекшісі:«Алтай қаласының №11 орта мектебі» КММ қазақ  тілі мен әдебиеті пәнінің жоғарғы санаттты  мұғалімі -  Мұқатаева Мереке Әділханқызы .
Жобаны орындаған оқушының аты –жөні :  Евсюкова Анастасия.

Пікір жазған : Алтай ауданы,Алтай  қаласының ішкі саясат , тілдерді дамыту және мәдениет  бөлімінің басшысы Еркежан Алтынғажықызы.
Адам қаншама білімді болса, соншама инабатты, сабырлы, мәдениетті, дарынды  болады. Қазақстанның барша азаматтары, болашақ жастар ой жарыстырса, тарих тереңіне көз жүгіртсе біздің жас ұрпағымыздың намыс, жігерлері ұшталар еді.  Осы мақсатта «Алтай қаласының №11 орта мектебі» КММ қазақ тілі мен әдебиет пәні мұғалімінің жетекшілік етуімен Евсюкова Анастасия Қазақстан Республикасында талқыланып жатқан мәселенің бірі -Елбасымыз Нұрсұлтан Назарбаевтың «Ұлы даланың жеті қыры» атты мақаласына негізделген «Атқа міну мәдениеті – адамзат және дала өркениеті» атты жоба дайындады. 

         Жоба жұмысымның  негізгі  мақсаты – оқушыларды Елбасымыз Нұрсұлтан Назарбаевтың «Ұлы даланың жеті қыры» атты мақаласы - тарихи сананы қалыптастыратын және жаңғыртатын мақала екенін түсіндіру және атқа міну дәстүрінің маңыздылығымен таныстыру. Қазақ халқының жаны жылқыменен туыс және жылқы – қазақтың рухы болғанын түсіндіру. Өз қатарымдағы достарым мен жастарды жүйрік аттай алда жүруге шақыру , келешекте Алтай өңірінде жаяу атты туризмнің кеңінен таралатынына  сеніммен қарауға  насихаттау.
     Қазақстан Республикасында талқыланып жатқан мәселенің бірі -Елбасымыз Нұрсұлтан Назарбаевтың «Ұлы даланың жеті қыры» атты мақаласы – ұлы даламыздың тарихын  тануға мүмкіндік беретін құжат екенін насихаттау және зерделеу.Өзіміздің арғы ата-тегіміз, түркі халықтарына жақындай түсіп, байланысымызды жақсартатынымызды толық жеткізе білген жоба деген пікірдемін. 

        Бұл жобада зерделенген жұмыстар  қазақстандық жастарды ауыл шаруашылығын дамытуға, Елбасымыздың ұлы даланың жеті қыры – ұлы даламыздың тарихын  тану саясатын қолдауға жол ашады. Жастардың өз беттерімен жылқы малының адам өмірі және денсаулығы үшін пайдалы екенін  түсінулеріне көмектеседі.

Сонымен қатар жобаның материалдары орыс мектептерінде қазақ тілі мен әдебиет  және Қазақстан тарихы пәндерін  жүргізетін мұғалімдерге бірден- бір көмек құралы болады. Қазақ тілі  мен әдебиет, орыс тілі мен әдебиет ,  Қазақстан тарихы сабақтарында, өлкетану, сынып – тәрбие сағаттарында, «Өзін-өзі тану» сабақтарында қолдануға болады. 

       Пікір  Алтай ауданы,Алтай қаласының ішкі саясат ,тілдерді дамыту және мәдениет бөлімінің басшысы Еркежан Алтынғажықызымен құрылды және осы жобаны қорғауға қатысу үшін кепілдік етілді. 
Алтай ауданы, Алтай қаласының ішкі саясат , мәдениет және тілдерді дамыту бөлімінің басшысы  ____________                               Еркежан Алтынғажықызы 
«Алтай   қаласының №11 орта мектебі»КММ мұғалімі жетекшілік еткен және 10 «А» сынып оқушысы дайындаған «Атқа міну мәдениеті – адамзат және дала өркениеті» атты жобаға

                                                             ПІКІР

Евсюкова Анастасияның жазған жобасы өз бетімен зерттелген , Елбасымыздың  «Ұлы даланың жеті қыры» мақаласын насихаттайтын және тарихты жаңғыртатын жұмыс болып табылады. Жобаның мазмұны таңдап алынған тақырыпқа сай. Жобаның өзектілігі ұлы даламыздың тарихын  тануға, қазақ пен жылқының  егіз екенін және жылқы- қазақтың рухы, жан серігі  екенін түсінуге мүмкіндік беретін тарихи мәселені қолдау.  Бүкіл халық болып бірлесіп , ұрпағымыздың  тарихын жетік игеруіне, ең бастысы – қазақтың тарихын жаңғыртуға жағдай туғызатын өнегелі және мәдени құндылықтарға дайындалу   осы зерттеудің өзектілігін анықтайды.
Жоба жұмысы оқушының өз дайындығымен , материалды өзінің теріп жазуымен жүзеге асты. Жұмыстың мазмұны кіріспеден, негізгі және зерттеу  бөлімнен, қорытындыдан, қолданылған әдебиет пен нәтижелердің тәжірибелік қосымша бөлігінен (кестелер, фотосуреттер) тұрады. Жұмыс жасау барысында оқушы қызығушылықпен көптеген тәжірибелік жұмыстар жүрізді.

Жұмысты  жазу кезінде өзінің жоспарлаған зерттеу жұмыстарын өз деңгейінде орындады. Зерттеудің  мақсаты мен міндетін мазмұнына сай орындап шықты деген ашылған пікірдемін. Жобаның тақырыбы кеңінен, ауқымды.
Анастасия өзінің зерттеу тақырыбын болашақта да жалғастырады деген ойдамын. Еліміздің тарихын жаңғыртуға, келешекте жаяу атты туризмнің даму мәселесін дамытуға Анастасиядай жастардың қолдауын қажет етеді деген пікірдемін. 

Жобаны қорғауға жүргізген дайындығы мен қызығушылығы Анастасияның жеке басының және достары мен білім алатын мектеп оқушыларының көсбасшымыздың «Ұлы даланың жеті қыры»мақаласын жете меңгеріп кетуіне және оны жүзеге асыру жолдарына  оң ықпал ететініне сенімдімін.

Жобаның жетекшісі :   -----------------              Мұкатаева М.А
Кіріспе

Менің ғылыми ізденушілік тақырыбым «Атқа міну мәдениеті – адамзат және дала өркениеті». 
             Менің бұл тақырыпты таңдауыма  себепкер - қазіргі таңда  қоғамда ерекше талқыланып жатқан мәселенің бірі - Елбасымыз Нұрсұлтан Назарбаевтың «Ұлы даланың жеті қыры» атты мақаласы. Бұл мақаланың жеті бөлімнен тұратынын меңгерген соң, мені «Атқа міну мәдениеті» атты бөлімі ерекше қызықтырды. Көшпелі халықтың жылқыны қолға үйреткендері, атқа қатысты ер- тұрман деген заттардың пайда болуы, жылқы мен қазақ халқының үндестігі туралы деректер мені қызықтырды және осы сұрақтарғажауап іздеу ойландырды. Яғни «Атқа міну мәдениетіне бабаларымыздың қосқан үлесі қандай?» деген бүгінгі күннің көкейкесті мәселесіне  жауап іздегім келді. Осы сұрақтарға жауап іздеу мақсатында желтоқсан айының ортасынан бастап  өз жұмысымды  бастадым. 
          Мен ең бірінші Назарбаевтың «Ұлы даланың жеті қыры» атты мақаласымен таныстым. Елбасымыз өзінің 2018 жылғы 21 қарашадағы  «Ұлы даланың жеті қыры» атты мақаласында: «Өткенін мақтан тұтып, бүгінін бағалай білу және болашаққа оң көзқарас таныту - еліміздің табысты болуының кепілі » – деп атап өткен еді. Менің де қазақ халқының басынан өткенін мақтан ету, бүгінгісін   бағалау, болашаққа оң көзқарас таныту мақсатында ізденіп қосымша мәліметтер  алғым келді.                                                                                                                        

           Қазақстан Республикасының Президенті Нұрсұлтан Әбішұлы Назарбаевтың 2017 жылы 12 сәуірде «Болашаққа бағдар: рухани жаңғыру» мақаласы кешегі күнгі рухымызды оятып, серпілтіп тастаған еді . Ал енді Елбасымыздың «Ұлы даланың жеті қыры» атты мақаласы  маған жоғарғы мақаланың жалғасы  сияқты болып көрінді.
ІІ. Негізгі бөлім.    2. Теориялық бөлім

2. 1.«Атқа міну мәдениеті»туралы теориялық бөлім

2.1. Көшпенділердің жылқыны қолға үйретуі.

2.2. Ер-тұрмандардың пайда болуы.                                       

3.3. Жылқы мен бабаларымыздың үндестігі 

1.  Көшпенділердің жылқыны қолға үйретуі. 
   Атқа міну мәдениеті мен жылқы шаруашылығы жер жүзіне Ұлы даладан тарағаны тарихтан белгілі. Еліміздің солтүстік өңіріндегі энеолит дәуіріне тиесілі «Ботай» қонысында жүргізілген қазба жұмыстары жылқының тұңғыш рет қазіргі Қазақстан аумағында қолға үйретілгенін дәлелдеді.
     Ботай мәдениеті - энеолит дәуірінде Солтүстік Қазақстанды мекендеген тайпалар мәдениеті.  Ботай ескерткішіне 1981-1983 жылдар аралығында Солтүстік Қазақстан университетінің археологиялық экспедициясы профессор Виктор Зайберттің жетекшілігімен қазба жұмыстарын жүргізген. Ғалымдарды табылған ат сүйектерінің көптігі таң қалдырған. 133 мыңдай жылқы сүйектері зерттелді. Нәтижесінде анықталғаны, Ботай аттарын ботайлықтар ең алғаш қолға үйреткен  . Жылқылар әр түрлі көтерілістерде, садақ атуда , үй шаруасында, аң аулауда қолданылған. Жылқы сүйегінің көптеп табылуы ботайлықтарда жылқы ұстау кәсібінің болғанын  дәлелдейді. Мысалы 2018 жылы Берел қорымынан  табылған жәдігерлерде және  салт атты сақ  жауынгерінің киімдерінде де жылқының стилінде ою-өрнектер салынған.  Жылқы жануарының  тарихы  қазақтың ұлттық болмысы мен жан дүниесінің бар екенін дәлелдейді. Жылқының қолға үйретілуі атқа міну мәдениетінің негізін қалады. Осы орайда Елбасымыз «жылқыны  қолға үйрету арқылы біздің бабаларымыз өз дәуірінде адам айтқысыз  үстемдікке ие болды»,- деп жазады.
 2. Ер-тұрмандардың пайда болуы. Атқа міну  қолайлы болу үшін жылқыға ат - әбзелдерін ойлап табу өткен дәуірдің озық технологиясы болған. Ер – тұрмандарды ойлап табу жылқыны қолға үйрете бастағанмен тікелей байланысты болды. Ат үстінде қолайлы болу үшін ер- тұрман және аяқты орналастыру үшін үзеңкі ойлап тапқан. Бұл жаңалық салт атты адамның ат үстінде қаққан қазықтай мығым отыруына, сонымен бірге шауып бара жатып, қолындағы қаруын еш қиындықсыз және неғұрлым тиімді қолдануына мүмкіндік берді. Бабаларымыз шапқан аттың үстінен садақ тартуды барынша жетілдірді.Ежелгі дәуірде  көшпенділер жан серігі ретінде санаған жылқы малын ерекше құрметтеп, қадірлеген. Көшпенділер аттарының кеудесін қорғауға арналған  сауытты да алғаш рет  мыстан, кейін алтыннан жасаған. 
Ер-тұрман дегеніміз – салт атқа мінуге арналған әбзел-жабдықтар жиынтығы. Ерші – ер-тұрман жасайтын шебер, ұста. 

Тоқым- ат-көліктің арқасына салынатын, арқасын аман сақтау үшін,салынатын киіз. 

Үзеңгі – атқа мінуге, сол сияқты ердің үстінде екі аяқты тіреп, нық отыруға, тебінуге мүмкіндік беретін құрал. Ол, негізінен темірден жасалады.
Жүген - қайыс пен былғарыдан жасалып, жылқының басына кигізілетін айыл-тұрман түрі.
Елбасымыз Нұрсұлтан  Әбішұлы Назарбаев ер-тұрмандар туралы «Ат үстінде жүрген көшпенділер тақымына басқан сәйгүлігіне неғұрлым еркін мініп жүруі үшін биік ер-тұрман мен үзеңкі ойлап тапқан»,- деп жазады.  
3. Жылқы мен бабаларымыздың үндестігі.
   Атқа міну мәдениеті кешегі бабаларымыз үшін әлемді аузына қаратқан айтулы оқиға болып саналады.
     Елбасы тұжырымдап отырған атқа міну мәдениетінің тағы бір көрінісі – адамзат өркениетіне киім кию мен ықшамдылықты алып келді. Ат үстінде жүргенде ыңғайлы болуы үшін бабаларымыз алғаш рет киімді үстіңгі және астыңғы деп екіге бөлді. Осылайша кәдімгі шалбардың алғашқы нұсқасы пайда болды. Бұл салт атты адамдардың ат құлағында ойнауына, ұрыс кезінде еркін қимылдауына мүмкіндік берді. Дала тұрғындары теріден, киізден, кендір мен жүннен, кенептен шалбар тікті. Содан бері мыңдаған жыл өтсе де, киімнің осы түрі өзгере қоймады. Қазба жұмыстары кезінде табылған көне шалбарлардың қазіргі шалбардан еш айырмасы жоқ. Сонымен қатар бүгінгі етіктердің барлық түрі көшпенділер атқа мінгенде киген жұмсақ өкшелі саптама етіктің «мұрагерлері» екені белгілі. 
       Атқа мініп-түсу барысында аттың мінер жағы және қамшылар жағы деген оң-терісін ажырататын айырмасы болады. Атқа мінетін, яғни аттың оң жағын – «мінер жағы» дейді де, аттың келесі жағын, яғни аттың теріс жағын «қамшылар жағы» дейді. Кейбір мінезі шәргез жылқылар теріс жағынан мінгізбек түгілі, жақындатпайтыны да болады. Ал осы жылқының мінер жағы мен қамшылар жағының сырын кейбір деректерде былайша түсіндіреді: Бұл жағдай адамдардың көбісі оңқай болуына байланысты. Ертеде жігіттер қылышын оңай суырылу үшін сол жағына таққан. Осылайша сол жағында салақтаған қылышы бар ерлер атқа мінгенде сол аяғын үзеңгіге алдымен салу ыңғайлы келеді. Және де соғыс кезінде көп адам атқа біркелкі мінгенге де ыңғайлы болған. Бұлар қазіргі заманда қажеті шамалы болғанымен үйренісі бойынша сол аяғын алдымен үзеңгіге салады.                                                           Қазақ халқында жылқының адам үшін атқаратын қызметі өте жоғары бағаланады. Баланың денесін шынықтыратын жаттығудың бір түрі – атқа міну. Аталарымыз да баланы жастайынан атқа мінуге дағдыландырып отырған. Бұл сол кездегі өмірдің ең негізгі қажеттілігі еді. Қаншама батырларымыз да ат үстінде отырып елімізді қорғаған. Атқа міну, бір жағынан, көңіл күйіңді көтеретін болса, екінші жағынан, денсаулыққа пайдалы. Жылқының өз биотогы болады, адам денсаулығына жақсы әсер етеді, қан қысымымен, жүйке жүйесімен ауыратын адамдарға көмегі көп. Атпен баяу серуендегенде, адам денесіне минутына 100 шайқау импульсі беріледі. Ол – массаж, ат үстінде отырған адамның барлық бұлшықеті жұмыс жасайды. Қазіргі таңда дәрігерлер көптеген жүйке ауруларына да қатысты ем ретінде атқа мінуді қолданып келеді. Сонымен қатар атқа міну баланың денесінің шымыр боп өсуіне, әрі бойына батырлық рухын сіңіруде де өзіндік орны бар. Мереке - қуанышта,қайғы-қасіретте,басқа түскен не ауыр күндерде бұл түлік адамның жан серігі, айырылмас досы болған. Мысалы: қолбасшы Күлтегіннің Боз аты, Қара қыпшақ Қобыландының Тайбурылы, Алпамыс батырдың Байшұбары, Ер Тарғынның Тарланы.Ақансерінің  Құлагері. 
      Жылқының сүті – шекер, дәрі, ал  еті – бал болып саналады.                                                                                                Жылқы етінің ең басты қасиеті- жүрек, қан тамыр ауруларына, бүйрек жұмысын жақсартуға, буын сүйектерінің сырқырауына, ішкі ағзаның дұрыс жұмыс жасауына тигізер әсері мол. Ағза жасушаларын жаңартып отыратын қасиеті де дәлелденген. Ал бұл дегеніңіз қартаймаудың басты қағидасы.            Сонымен қатар, жылқының жүрегін жеу ми қызметін жақсартады. Мидағы миллиондаған жасушаларды жаңартып, есте сақтау қабілетіне жауап беретін талшықтарға көмек береді. Мамандардың айтуынша жылқы етін тұрақты жеу мидың ұзақ уақыт «мүлтіксіз» қызмет көрсетуіне септігін тигізеді. Ол үшін жылқы жүрегін пісіріп не қуырып жеу керек. Ал қақталған сүр ет бүйрек жұмысына пайдалы. Сүрленген етті әбден пісіріп, сүтпен бірге қабылдау бүйрек пен несеп жолдарына оң әсерін тигізеді. 
Жылқы малының адам үшін маңызы зор. Сондықтан да  қазіргі таңда жылқы мен адам арасындағы үндестік Ұлы даланың жеті қырының құндылықтары болып табылады
 «Алтай қаласының №11 орта мектебі»КММ  7-11 сынып оқушыларынан 6 сұраққа негізделген сауалнама алынды.

Сауалнамаға 112 оқушы қатысты  , оның  54 - қазақ ұлтты балалар, қалған 58 - өзге ұлтты балалар

	Сауалнаманың сұрақтары
	Иә
	Жоқ 

	1.Елбасы Нұрсұлтан Назарбаевтың «Ұлы даланың жеті қыры» атты мақаласы туралы естідің бе ?
	  89(  79% )
	  23  (  21 % )

	2.Бұл мақаланың бірінші бөлімі қалай аталатынын білесің бе? 
	36 (32%)
	76(68%)

	3. Сен жылқы туралы толық мәлімет бере аласың ба?
	92 ( 83%)
	20  (17%)

	4.Жылқы малының адам өмірі үшін қандай маңызы бар  деп ойлайсың?
	110 (90%)
	2(10%)

	5.Жылқының қазы-қартасын жеп, қымызы мен саумалын ішіп көрдің бе?
	78 (70%)
	34 (30%)

	6.Сен атқа мініп көрдің бе, атқа қай жағынан (оң,сол) отыратынын білесің бе?
	35 (22%)
	77 (78%)

Сауалнамалардың нәтижесі 1. Мектеп оқушыларынан алған сауалнаманың нәтижесі экранда берілген. 1 сұрақ: Елбасы Нұрсұлтан Назарбаевтың «Ұлы даланың жеті қыры» атты мақаласы туралы естідің бе ?–деген сұраққа диаграммада көрсетілгендей: 89 оқушы , яғни 79 пайыз «иә» деп, 21 пайыз оқушылар  «жоқ»  деп жауап берді. Сауалнаманың нәтижесі бойынша 2-сұрақ - Бұл мақаланың бірінші бөлімі қалай аталатынын білесіз бе? деген сұраққа диаграммада көрсетілгендей: 36 оқушы , яғни 32 пайыз «иә» деп, 78 пайыз оқушылар  «жоқ»  деп жауап берді.
Алтай тұрғындарының ішінен 8 отбасыларынан  6 сұраққа негізделген сауалнама алынды.
2 отбасы жергілікті қазақ ұлтты тұрғындар, 2 отбасы басқа  ұлтты отбасылар, 2 отбасы  басқа елден келген-оралмандар , 2 отбасы ауылдық жерде тұратын  отбасылар.
	Сауалнаманың сұрақтары
	Иә
	Жоқ 
	Дәлелдеме

	1.Елбасы Нұрсұлтан Назарбаевтың «Ұлы даланың жеті қыры» атты мақаласы туралы естідіңіз бе?
	4(50%)
	4(50%)
	Қазір теледидардан естіп, газет-журналдардан оқып жүрміз.

	2. Бұл мақаланың бірінші бөлімі қалай аталатынын білесіз бе?
	2(25%)
	6(75%)
	Толық білмейді екенмін, өйткені естідім ,оқыған жоқпын

	3. Сіз жылқы туралы толық мәлімет бере аласыз ба?
	6(75%)
	2 (25%)
	Жылқының түрлерін білмейді

	4. Жылқы малының адам өмірі үшін қандай маңызы бар  деп ойлайсыз?
	8(100%)
	0(0%)
	Барлық маңызы туралы айтып берді

	5. Жылқының қазы-қартасын жеп, қымызы мен саумалын ішіп көрдіңіз бе?
	7(80%)
	1(20%)
	Бір адам ғана жылқының етін жеп, қымыздың дәмін татпапты.

	6. Сіз атқа мініп көрдің бе, атқа қай жағынан (оң,сол) отыратынын білесіз бе?
	6(75%) 
	2(25%)
	Атқа мініп көрген, бірақ басқа ұлт өкілдері және қала тұрғындары аттың қай жағынан мінетінін білмеді.

Тұрғындармен жүргізілген сауалнаманың нәтижесі бойынша көп адамдар сауалнаманың сұрағына қызығушылықпен жауап берді. Ауыл тұрғындары ғана Елбасы Нұрсұлтан Назарбаевтың «Ұлы даланың жеті қыры» атты мақаласы туралы естідіңіз бе?деген сұраққа жауап беруге қиналды.
«Алтай қаласының №11 орта мектебі» КММ мұғалімдер ұжымынан               6 сұраққа негізделіп алынған сауалнаманың  қорытындысы.

.Сауалнамаға 45 ұстаз  қатысты  , оның  18 - қазақ ұлтты ұстаздар, қалған 27- өзге ұлт  мұғалімдері 
	Сауалнаманың сұрақтары
	Иә
	Жоқ 

	1. Елбасы Нұрсұлтан Назарбаевтың «Ұлы даланың жеті қыры» атты мақаласы туралы естідіңіз бе?
	 45(  100% )
	  0  ( 0 % )

	2. Бұл мақаланың бірінші бөлімі қалай аталатынын білесіз бе?

	41 (91%)
	4(9%)

	3. Сіз жылқы туралы толық мәлімет бере аласыз ба?
	34 (70%)
	11  (30%)

	4. Жылқы малының адам өмірі үшін қандай маңызы бар  деп ойлайсыз?
	42 (92%)
	38(8%)

	5. Жылқының қазы-қартасын жеп, қымызы мен саумалын ішіп көрдіңіз бе?
	35(71%)
	10 (29%)

	6. Сіз атқа мініп көрдің бе, атқа қай жағынан (оң,сол) отыратынын білесіз бе?
	31 (61%)
	14(39%)

Мұғалімдер арасында алынған сауалнаманың нәтижесі бойынша 2-сұрақ - Сен атқа мініп көрдің бе, атқа қай жағынан (оң,сол) отыратынын білесің бе? деген сұраққа диаграммада көрсетілгендей: 45 ұстаздың 31 , яғни 61 пайызы «иә» деп, 39 пайыз ұстаздар «жоқ»  деп жауап берді. «Жоқ» деп  жауап берген мұғалімдердің көбі 55-65 жастағы ұстаздар екені анықталды.
Қорытынды бөлім.
Ұлт тарихын санаға сіңіру барша қазақстандықтардың бойында өз бастауларына деген ортақтық сезімін қалыптастырады. Атқа міну мәдениеті кешегі бабаларымыз үшін әлемді аузына қаратқан айтулы оқиға болып саналады.
Президент Нұрсұлтан Назарбаев «Ұлы даланың жеті қыры» атты мақаласында «әлемнің жеті кереметі» деген секілді, қазақтың кең байтақ даласын мекен еткен ежелгі көшпенді халықтың бүгінгі ұрпағының жеті кереметінің алғашқысы- атқа міну мәдениетін атап көрсеткені тегін емес.
    Бүгінгі күнгі «Ұлы даланың жеті қыры » атты мақаласы аттың тұсамысын ағытып, өрме жүгенді тізгіндеп, күміс ерді қомдап, мәдениетіміз бен руханиятымызға қамшы салдырмай , жүйрік сәйгүліктей озып шабуымызға ықпал етеді деген сенімдемін.

    Сондықтан да бүгінгі жас ұрпақтың келешегі кемел, туған елін жан-тәнімен сүйетін, жады мықты, жанары отты, рухы биік азамат болып ер жетуі үшін ұлттық тәлім-тәрбие беруде жеткіншектеріміздің жылқы түлігі туралы таным-түсінігін байыту бүгінгі күннің талабына сәйкеседі деп білемін. Жобамды қорытындылай келе айтарым:                                                                         * Төл тарихын білетін, бағалайтын және мақтан ететін халықтың болашағы зор болады деген сенімдемін. 

* Елбасымыз  Нұрсұлтан Назарбаев « Өткенін мақтан тұтып, бүгінін нақты бағалай білу және болашаққа оң көзқарас таныту – еліміздің табысты болуының кепілі» деген пікірін қолдаймын.                                                           * Сыныптастарымды, достарымды , қазақстандық жастарды Ұлы даланың жеті қырының құндылықтарын дәріптеуге, уақыт көшіне ілесіп, жүйрік аттай шауып, әлемдегі өркениетті мемлекеттердің қатарына қосылуға,  еліміздің болашағына үлес қосуға шақырамын.                                                                        
Барлық Қазақстан жастарына ұсынар ұсынысым.                                                    * 1. Қазақстанның жастарына өткенін мақтан тұтып, бүгінін бағалай білуге және болашаққа оң көзқарас танытуға қолдау көрсетуді ұсынамын.                            * 2.  Мектеп оқушылары мен өз қатарымдағы достарымды мектепте ашылған мұражайды ат-әбзелдерінің жәдігерлерін жинап, толықтыруға шақырамын.                                                  * 3. Араның балы сияқты,жылқының сүті мен етінің емдік қасиетін ескеріп, жергілікті мемлекет ұйымдары мектеп асханасында ішетін тамақтың мәзіріне қымыз бен қазы- картаны  қосса деймін.                                                                       * Атқа міну мәдениеті  мен жылқы шаруашылығының дамуына , Алтай аумағында атты туризмді дамытуға  жеке шаруа қожалықтары мен жергілікті әкімдік өз үлестерін қосса деймін.                                                                                Сөзімді 2018 жылғы 21 қарашадағы Елбасымыз  Нұрсұлтан Әбішұлы Назарбаевтың «Ұлы даланың жеті қыры»  мақаласында жазылған мына бір  сөзімен аяқтағым келеді:  «Ұлы даланың жеті қыры, яғни әлемнің жеті кереметі - қазақтың кең байтақ даласын мекен еткен ежелгі көшпенді халықтың бүгінгі ұрпағының жеті кереметі» Ал Қазақстанның әрбір жас азаматты биылғы «Жастар жылында»осы жүйрік сәйгүліктей оза шабуып, еліміздің дамуы мен гүлденуіне үлес қосса деген тілекпен сөзімді аяқтаймын.

